
BANK FILIALLARI SAMARADORLIGINI 
BAHOLASHNING  NAZARIY VA USLUBIY 

ASOSLARI
Rajabov Behzod Mirshodovich

Toshkent davlat iqtisodiyot universiteti doktaranti, 
Toshkent, Oʻzbekiston

Аннотация: Bugungi kunda bank tizimida raqobatning kuchayishi va bank xizmatlari ommabopligini oshirish, hududlarda 
tadbirkorlikni rivojlantirish va aholining moliyaviy xizmatlarga boʻlgan ehtiyojlarini qondirish  muhim ahamiyat kasb 
etmoqda. Ayniqsa, tijorat banklarining xizmatlar bozoridagi oʻrnini mustahkamlash va yuqori samaradorlikni ta'minlashda 
banklarning asosiy sotuv kanali hisoblangan filial tarmoqlarini rivojlantirish va ular faoliyatini yanada takomillashtirishga 
e’tiborni kuchaytirish talab etilmoqda. Chunki tijorat banklari filiallarining bank xizmatlarini koʻrsatish tizimlarini rivojlantirish, 
banklar operasiyalarni standartlashtirish, bank risklarini nazorat qilish tizimini yaxshilash, bank obroʻsini maksimal 
darajada oshirishda bank filiallari faoliyati natijalari va uni baholash tizimini takomillashtirish muhim ahamiyat kasb etadi. 
Mazkur maqolada bank filiallari faoliyati samaradorligini baholashning nazariy asoslari tadqiq etilgan hamda tadqiqot 
natijalariga asosan amaliy tavsiyalar ishlab chiqilgan.

Ключевые слова: bank filiali, samaradorlik, biznes model, banklararo raqobat, raqamli bank, Markaziy bank, aktivlar 
samaradorligi, kapital samaradorligi, sof foizli marja.
Annotatsiya: Nowadays, increasing competition in the banking system and increasing the popularity of banking services, 
developing entrepreneurship in the regions and meeting the needs of the population for financial services are becoming 
important. In particular, in order to strengthen the position of commercial banks in the service market and ensure high 
efficiency, it is required to pay more attention to the development of branch networks, which are considered the main 
sales channel of banks, and further improvement of their activities. Because the development of banking service delivery 
systems of commercial bank branches, standardization of bank operations, improvement of bank risk control system, 
improvement of bank branch activity results and its evaluation system are of great importance in maximizing the rep-
utation of the bank. In this article, the theoretical basis of the assessment of the efficiency of bank branches has been 
researched, and practical recommendations have been developed based on the results of the research.

Kalit soʻzlar: banking branchs, efficiency, business model, interbank competition, digital bank, Central Bank, asset effi-
ciency, capital efficiency, net interest margin.
Abstract: В настоящее время важными становятся усиление конкуренции в банковской системе и рост 
популярности банковских услуг, развитие предпринимательства в регионах и удовлетворение потребностей 
населения в финансовых услугах. В частности, в целях укрепления позиций коммерческих банков на рынке услуг 
и обеспечения высокой эффективности необходимо уделять больше внимания развитию филиальной сети, 
которая считается основным каналом продаж банков, и дальнейшему совершенствованию их деятельности. 
деятельность. Потому что развитие систем предоставления банковских услуг филиалов коммерческих банков, 
стандартизация банковских операций, совершенствование системы управления банковскими рисками, 
совершенствование результатов деятельности филиалов банка и системы их оценки имеют большое значение 
в максимизации репутации банка. В данной статье исследованы теоретические основы оценки эффективности 
филиалов банка, а по результатам исследования разработаны практические рекомендации.

Key words: филиал, эффективность, бизнес-модель, межбанковская конкуренция, цифровой банк, Центральный 
банк, эффективность активов, эффективность капитала, чистая процентная маржа.

K I R I S H
Bank sohasida filiallar bankni rivojlantirish va bank xizmatlarini sotishning asosiy vositalaridan biri hisob

lanadi. Bank filiallari banklarning mijozlar bazasini koʻpaytirish va yangi hududlarda oʻz xizmatlarini taklif qilish 
imkonini beradi. Bank filiallari turli yoʻnalishda yoki ixtisoslashuv asosida faoliyatini tashkil etishi mumkin. 
Masalan, chakana bank xizmatlarini koʻrsatish yoki korporativ mijozlar bilan ishlashga  yoʻnaltirilgan boʻlishi 
mumkin.

Bank filiallari mijozlarga yuzma-yuz xizmat koʻrsatish va moliyaviy operasiyalarni taklif qiluvchi boʻlinma-
lari hisoblanadi. Ushbu filiallar tijorat banklarining aniq mavjudligi boʻlib xizmat qiladi va mijozlarga hisob-kitob 

xizmatlarini koʻrsatish, depozitlarni qoʻyish, kreditlar olish va moliyaviy maslahatlar kabi turli xizmatlar uchun 
bank mutaxassislari bilan bevosita bogʻlanish imkonini beradi. Bank filiallari reglament asosida maxsus ish 
soatlariga ega va ish kunlari belgilanadi. Bank filiali odatda bank xizmatlarining toʻliq spektrini taklif qiladi, 
masalan, hisobvaraqlar ochish, depozitlarni jalb qilish, turli kredit mahsulotlarini taklif etish, xorijiy valyutalar 
oldi-sotdisi bilan bogʻliq xizmatlar, bank kartalari va boshqa hisob-kitob xizmatlarini koʻrsatish va boshqalar 
boʻlishi mumkin. 

Oʻzbekiston Respublikasi Prezidentining 2019-yil 24-oktyabrdagi 4498-son “Oilaviy tadbirkorlikni rivoj
lantirish davlat dasturlari doirasida amalga oshirilayotgan loyihalarni kreditlash tartibini takomillashtirishning 
qoʻshimcha chora-tadbirlari toʻgʻrisida”gi qaroriga asosan bir qator muhim vazifalar belgilab berildi. Xususan:

- barcha hududlarda “bank xizmatlari ofislari”ning keng tarmogʻini yaratish, bunda zarur hollarda, mavjud 
filiallar tarmogʻi tuzilmasini qayta koʻrib chiqish;

- axborot texnologiyalarini qoʻllash orqali yangi bank xizmatlari hamda “modulli” kreditlash asosida yangi 
kredit turlarini faol joriy qilish;

- banklar Kengashlari tarkibiga banklarning boshqaruvi tomonidan taqdim etilgan axborot va takliflarni 
amaliy bahs va munozara qilishga qodir mustaqil a’zolarni saylash orqali korporativ boshqaruvning zamonaviy 
usullarini joriy qilish va samaradorligini oshirish;

- bank ichki monitoring tizimini joriy qilish orqali banklarning “mijozga yoʻnaltirilganlik” ish uslubini yanada 
kuchaytirish, mijozlarga xizmat koʻrsatishda mavjud muammolarni aniqlash va bartaraf qilish1.

Yuqoridagilardan kelib chiqib, banklarning aholi va tadbirkorlik sub’ektlariga zamonaviy bank xizmatlarini 
koʻrsatish va ularning ehtiyojlaridan kelib chiqib xizmatlar koʻrsatish amaliyotlarini takomillashtirishda banklar
ning filiallar tarmogʻi muhim ahamiyat kasb etishini koʻrish mumkin. Shu nuqtai nazardan, banklarning filiallar 
tarmogʻini samarali tashkil etilishi va ular faoliyatini samaradorligini ta’minlash dolzarb masalalardan hisobla-
nadi.

M A V Z U G A  O I D  A D A B I Y O T L A R  T A H L I L I
Tijorat banklarining asosiy maqsadi foyda olish boʻlganligi sababli faoliyati natijalari va samaradorlikni 

doimiy oshirib borish talab etiladi. Banklarning mahsulotlari va xizmatlarini sotish kanali boʻlgan filiallar tar-
mogʻi faoliyatining natijalari, banklarning samaradorligini bevosita belgilovchi muhim xizmat koʻrsatish nuqtasi  
hisoblanadi. Banklarning filial tarmoqlari samaradorligini oshirish va uni baholashni takomillashtirib borish 
banklarning samaradorligini ta’minlashning muhim omili boʻlib xizmat qiladi.

Banklar faoliyatining samaradorligini oshirish va yuqori natijalarga erishishini ta’minlash banklarning fili
allar tarmogʻi faoliyatini natijalariga bevosita bogʻliq hisoblanadi. Shu nuqtai nazardan, banklarning hududlarda 
joylashgan filial tarmoqlarini faoliyati natijalarini toʻgʻri baholash va uni boshqarish bugungi kundagi dolzarb 
masalalardan hisoblanadi. Buning uchun mazkur yoʻnalishda mahalliy va xorijlik olimlar asarlarini oʻrganish va 
tadqiqotlar xulosalaridan foydalanish muhim nazariy ahamiyatga kasb etadi. 

Jung Sakong tomonidan oʻtkazilgan tadqiqot natijalariga asosan qora tanli jamoalardagi uy xoʻjaliklari bank 
xizmatlaridan kamroq foydalanishining asosiy sabablaridan biri banklarning filiallari ular yashaydigan joydan 
uzoqroqda joylashganligini aniqlangan. Qora tanli jamoalarning bank xizmatlariga boʻlgan talabi asosan oq tanli 
jamoalarnikiga oʻxshash boʻlsa-da, masofa uzoqlashgani sababli filialga oyiga oʻrtacha 5,6 foiz kamroq mijozlar 
tashrif buyurgan. Tadqiqotda shuningdek, kam ta’minlangan jamoalarni koʻrib chiqilgan va kam ta’minlangan 
jamoalarning bank xizmatlariga talab kamroq boʻlgan va bu ularning bank filiallarida xizmatlardan kamroq foy-
dalanishiga olib keldi2.

Bank menejmentiga doir darsliklar va tadqiqot ishlarida banklarning filiallari faoliyatini baholash boʻyicha 
koʻrsatkichlarni hisoblash usullari atroflicha koʻrib chiqilgan. Ushbu koʻrsatkichlaridan birinchi navbatda moli-
yaviy koʻrsatkichlar tahlili hamda banklarning alohida tarkibiy boʻlinmalari uchun baholash koʻrsatkichlarini tan-
lash va baholash masalasi, uning asosiy yoʻnalishlarini tanlash uchun muvozanatli koʻrsatkichlar kartasini (The 
Balanced Scorecard) ishlab chiqilgan. Mazkur qoidaga asosan 4 ta asosiy koʻrsatichlar tizimidan foydalaniladi. 
Bankning biznes istiqbolli yoʻnalishlari tanlanadi, moliyaviy samaradorlik koʻrsatkichlari, mijozlar bilan ishlash, 
texnologiyalar va biznes jarayonlarini optimallashtirishga, shuningdek, boshqa istiqbollar maqsadlariga erishish 
uchun xodimlarni malakali ragʻbatlantirishga qaratilgan.

Banklarning strategik menejmenti boʻyicha tadqiqotlarda kompaniya yoki umuman xolding darajasida 
ham, alohida tarkibiy boʻlinmalar (alohida kompaniyalar) darajasida ham muvozanatli koʻrsatkichlar tizimini 

1	 Ўзбекистон Республикаси Президентининг 2019 йил 24 октябрдаги 4498-сон “Оилавий тадбиркорликни ривожлантириш 
давлат дастурлари доирасида амалга оширилаётган лойиҳаларни кредитлаш тартибини такомиллаштиришнинг қўшимча 
чора-тадбирлари тўғрисида”ги қарори / https://lex.uz/ru/docs/4569641

2	 The Location of Bank Branches Matters / By Jung Sakong, Alexander K. Zentefis https://www.chicagofed.org/research/content-areas/
mobility/policy-brief-bank-branch-location

ishlab chiqishga katta e’tibor beriladi. Yirik xolding yoki kompaniya ichidagi boʻysunuvchi biznes boʻlinmalari 
darajasiga qadar kaskadli maqsadlar uchun metodologiya oʻtgan asrning 90-yillarida N.Norton va R.Kaplan 
tomonidan ishlab chiqilgan. Ushbu balanslangan koʻrsatkichlar kartasini boshqarish konsepsiyasi boʻlib, kas-
kadli maqsadlar va asosiy samaradorlik koʻrsatkichlari (KPI) boʻyicha tavsiyalar ushbu maqsadlarni amalga 
oshirishda amaliy tajribaga asoslanadi3.

Tadqiqotchilar Paradi va Zhuning tadqiqotlariga koʻra bank filiallari faoliyati samaradorligini baholashning 
kompleks tizimini ishlab chiqish mamlakatlarning uzluksiz va barqaror iqtisodiy oʻsishini ta’minlovchi bank 
tizimining asosiy tayanchlaridan biridir. Bank filiallari turli oʻlchamlarda, turli hududlarda joylashgan boʻlib, turli 
mijozlarga turli xil xizmatlarni taklif etadi. Masalan, aholi zich joylashgan hududda joylashgan bank filialining 
moliyaviy operasiyalari hajmi shahar atrofidagi aholi kam yashaydigan hududda joylashganidan farq qiladi. 
Banklarning markaziy filiallari odatda kattaroq boʻlib, koʻproq xodimlar va mijozlarga ega. Yuqoridagilardan 
kelib chiqib, bank filiallari faoliyati samaradorligini an’anaviy usullar bilan baholash qiyin va murakkab vazifa  
hisoblanadi. Koʻp funksiyali boʻlganligi sababli bank filiallari uchun turli xil samaradorlik koʻrsatkichlari belgila-
nishi mumkin. Ularning tadqiqotida bank filiallari uchun hisoblanishi kerak boʻlgan uchta samaradorlik koʻrsat-
kichi keltirilgan. 

Birinchisi, rentabellik boʻlib, bank filiali xodimlari, bankomatlari va kapitali kabi aktivlari yordamida qan-
chalik yaxshi foyda keltirishini baholash uchun foydalaniladi.

Ikkinchisi, bank filiali faoliyatining muhim jihatlaridan biri sifatida tan olingan operasion samaradorlik hisob
lanadi. Operasion samaradorlik bank bank filialining daromad olish uchun omonatlarni qabul qilish, kreditlar 
berish va boshqalar kabi xizmatlarni koʻrsatishda qanchalik muvaffaqiyatli boʻlganligini oʻlchaydi. 

Uchinchi taklif qilingan samaradorlik tranzaksiya samaradorligi boʻlib, bu bank filiali oʻz mijozlarini Inter-
net-banking va telefon banking kabi masofaviy bank xizmatlaridan foydalanishni oqlashda qanchalik muvaffaqi-
yatli ekanligini koʻrsatadi. Shuningdek, tranzaksiya samaradorligi filiallarning zarur masofaviy bank infratuzilma-
sini qay darajada muvaffaqiyatli ta’minlaganligini koʻrsatadi4. 

Yuqoridagi taklif etilgan uchta samaradorlikni baholash koʻrsatkichlari filiallar faoliyatini baholashda muhim 
hisoblanadi. Umuman olganda filial tarmoqlarining faoliyati samaradorligini aniq koʻrsata oladi. Bundan tash-
qari, bank filiallarida biznes reja koʻrsatkichlarini bajarilishi va aktivlar sifatini oshirish borasidagi faoliyati boʻ
yicha koʻrsatkichlarni baholash mazkur yoʻnalishda filiallar faoliyatini natijadorligini aniqrovq koʻrsatgan boʻlar 
edi.

Boshqa bir tadqiqotchilar Xashem Omrani va Meysam Shemsi tadqiqotlarida operasion muhitni tahlil qilish 
(DEA-Data Envelopment Analysis - Analiz sredi funksionirovaniya) asosida amaliy ma’lumotlardan foydalangan 
holda faqat bitta turdagi samaradorlikni oʻlchash orqali qaror bank boʻlinmalarining ish faoliyatini baholaygan. 
Ularning fikricha, banklar tarmoqlarning kengligi tufayli, faqat bitta turdagi samaradorlikni hisoblash bank 
boʻlinmalari samarali yoki samarasiz deb tasdiqlay olmasligini tasdiqlashadi. Banklar filial tarmoqlarini baho-
lashda noaniq ma’lumotlar mavjud boʻlganda bank filiallari uchun rentabellik, operasion va tranzaksiyani oʻz 
ichiga olgan uch turdagi samaradorlikni hisoblash boʻyicha DEA (Data Envelopment Analysis) modelini ishlab 
chiqishgan. Tadqiqotchilar tomonidan taklif etilgan modelning toʻgʻriligini tasdiqlash uchun Eronning Gʻarbiy 
Ozarbayjonda joylashgan 45 ta qishloq xoʻjaligi banki filiallarining haqiqiy holatiga baho berilgan. Natijalar taklif 
qilingan model turli ssenariylarda aniq natijalar berishi mumkinligini koʻrsatib, Faoliyati samarali va samarasiz 
bank filiallarini aniqlash uchun har bir samaradorlik jihati boʻyicha qiyosiy tahlillar amalga oshirilgan5.

Rossiyalik tadqiqotchi D.Aslanov va boshqalar tomonidan tijorat banki boʻlimlari samaradorligini baho-
lash boʻyicha oʻtkazilgan tadqiqotlarga koʻra banklarning filiallari faoliyatini 10 ta asosiy koʻrsatkichlar tizimidan 
foydalangan holda bank boʻlimlarining holatiga baho berilgan. Baholash natijalari boʻyicha filiallarga “yaxshi”, 
“qoniqarli” va “shubhali” reyting berilib, umumiy samaradorlik koʻrsatkichlari aniqlangan6.

T A D Q I Q O T  V A  M E T O D O L O G I YA
Mazkur maqolada ma’lumotlarni guruhlash, koʻrsatkichlarning qiyosiy va tarkibiy tahlili, induksiya va deduk-

siya, analiz va sintez va boshqa ilmiy tahlil usullaridan keng foydalanilgan. Shuningdek, mahalliy va xorijlik 
iqtisodchi olimlar va tadqiqotchilarning tadqiqotlari xulosalaridan, erishilgan ilmiy natijalaridan foydalanilgan va 
banklarning amaliy ma’lumotlari asosida taqqoslama tahlillar amalga oshirilgan.

3	 Каплан Р., Нортон Д. Сбалансированная система показателей. – М.: Олимп-Бизнес, 2003.
4	 Paradi, J.C. and Zhu, H. (2013) A Survey on Bank Branch Efficiency and Performance Research with Data Envelopment Analysis. 

Omega, 41, 61-79.http://dx.doi.org/10.1016/j.omega.2011.08.010
5	 Hashem Omrani, Meisam Shamsi, Ali Emrouznejad, Tamara Teplova / A robust DEA model under discrete scenarios for assessing 

bank branches / https://www.sciencedirect.com/science/article/abs/pii/S0957417423001951
6	 Асланов Д.И., Смолина Е.П., Антонов Е.Т., Голубова М.И. Совершенствование методики оценки эффективности отделения 

коммерческого банка /фундаментальные исследования №1, 2023/  УДК 336.71 Стр.7-14. /  https://s.fundamental-research.ru/
pdf/2023/1/43413.pdf

T A H L I L  V A  N A T I J A L A R
Bank ishi va bank faoliyati dunyodagi murakkab sohalardan boʻlishi bilan birga, har qanday davlat iqti-

sodiyotida muhim ahamiyatga ega. Banklar iqtisodiyotning sanoat, qishloq xoʻjaligi, aholiga xizmat koʻrsatish 
va boshqa shu kabi tarmoqlarining asosiy moliyalashtirish manbai boʻlib xizmat qiladi. Tijorat banklari mustaqil 
tijorat tashkiloti sifatida moliyaviy resurslarni optimal taqsimlash va mijozlarga turli bank xizmatlarini koʻrsatish 
orqali daromad va foyda oladi. Bank mijozlaridan uzoq muddatga depozitlarni jalb qilish va uni moliyaviy resurs-
larga ehtiyoji boʻlgan sub’ektlarga tavakkalichilik bilan taqdim etadi. Ushbu jarayonlar banklar filiallari orqali 
amalga oshirilish zaruratini keltirib chiqaradi, ya’ni bankning xizmatlari va mahsulotlari filial tarmoqlari orqali 
mijozlarga taqdim etiladi.

1-jadval. Bank filiallari samaradorligini baholash boʻyicha adabiyotlar sharhi7.

Mualliflar Oʻrganilgan 
filiallar soni

Oʻrganilgan 
davri

Oʻrganilgan 
joyi Oʻzgaruvchilar Natijalar

Portela va 
Tanassoulis 
(2007)

57 2005-yil Portugaliya Xodimlar

Tranzaksiyalar soni va mijozlar 
sonining koʻpayishi; 
Joriy hisobvaraqlar qoldigʻi 
oʻsishi;
Kreditlar va depozitlar oʻsishi;

Donatos va 
Giokas (2008) 240 2002-yil Gresiya

Xodimlar ish 
xarajatlari va boshqa 
operasion xarajatlar

Depozitga a operasiyalari; ; 
Kreditga operasiyalari;
Boshqa operasiyalar.

Chaffai va 
Diesch (2009) 1618 2004-yil Fransiya

Moliyaviy xarajatlar 
(depozitlar va qarzlar 
boʻyicha); 
Ish haqi xarajatlari; 
Boshqa operasion 
xarajatlar.

Bank foydasining uchta oʻlchovi 
yalpi, operativ va sof foyda 
koʻrsatkichi

Chang va 
boshqalar. 
(2011)

151 2005-yil Tayvan

Xodimlar ish haqi  
xarajatlari; 
Foiz toʻlovlari 
xarajatlari; 
Boshqa tasodifiy 
xarajatlar.

Sof foyda Operasion foyda Foiz 
daromadlari Jami kreditlar Jami 
depozitlar

Yang va Liu 
(2012) 55 2008-yil Tayvan

Xodimlar ish haqi 
xarajatlari;
Operasion xarajatlar; 
Foiz xarajatlari.

Foizli daromadlar;
Toʻlovlardan daromadlar.

Hayot va 
boshqalar. 
(2017)

62 2014–2015-
yillar Indoneziya

Operasion boʻlmagan 
xarajatlari;
Kreditlar yoʻqotishlar 
uchun zaxiralar.

Jami xarajatlar 
Filial faoliyat daromadlari.

Niaki va 
Shalmani 
(2016)

45 2015 Eron
Xodimlar soni;
Moliyaviy resurslar 
hajmi.

Depozit qoldiqlari 
Kredit qoldiqlari

Yuqoridagi koʻrib chiqilgan tadqiqotlardan olingan natijalarni umumlashtirgan holda quyidagi xulosalarni 
shakllantirish mumkin:

1. Bank filiallari faoliyati samaradorligini baholashda bank xizmatlari koʻrsatish hajmi asosida baholash 
uslubi ustunlik qilgan. Sababi filiallar faoliyatini oʻrganish ob’ekti moliyaviy tizim boʻlsada, asosiy natijalarga 
xizmatlar koʻrsatish orqali erishish mumkin. 

2. Filiallar faoliyatini samaradorligi moliyaviy natijalar asosida baholash yondashuvining boshqaruv va tar-
tibga solish uchun foydalanish mumkin;

3. Bank filiallari faoliyatni baholashda asosiy oʻzgaruvchilar (xarajatlar, ish haqi xarajatlari, operasion xara-
jatlar, bank xizmatlari narxlari)  samaradorlikka ta’siri yuqori ekanligi aniqlangan;

4. Filiallar faoliyatini baholash bilan bogʻliq muammolarning ayrim umumiyligi va farqli jihatlari aniqlangan. 

7	 Тадқиқот натижалари асосида муаллиф томонидан тузилди.

Moliyaviy tahlil boshqaruv qarorlarining ajralmas qismidir. Ularni qabul qilishdan oldin, qabul qilish paytida 
va keyin qoʻllaniladi. Moliyaviy tahlil koʻrsatkichlari moliyaviy qarorlar qabul qilish va ularning samaradorligini 
baholash uchun zarur ma’lumotlarni taqdim etadi. Shuning uchun ham bankda moliyaviy tahlil qabul qilinadigan 
boshqaruv qarorlarining sifati va samaradorligini ta’minlashning bosqichi, operasiyasi va asosiy vositalaridan 
biri hisoblanadi.

Banklar faoliyatini rivojlantirishda strategik rejalashtirish va boshqaruvni tahlilsiz amalga oshirishning 
imkoni mavjud emas. Bank faoliyati bilan bogʻliq masalalarni samarali hal etish hamda bankning barqaror 
va samarali faoliyat yuritishiga erishish maqsadida filialllar faoliyatini har tomonlama tahlil qilish zarur. Bank 
xizmatlari bozoridagi raqobat va banklar faoliyatini tartibga solish borasida cheklovlar kuchaygan sharoitda 
filiallar faoliyatining samaradorligi tahlili muhim ahamiyat kasb etadi.

 

Tijorat banklarida filiallar faoliyatini tahlil qilishning ichki 
me'yoriy asoslari

Bank ichki hujjatlari (Kuzatuv kengashi 
qarorlari, farmoyishlari va boshqa tartib 

qoidalar, siyosatlar, yoʻriqnomalar.)

biznes reja

bankning moliyaviy, buxgalteriya va boshqa 
statistik hisobotlari

buxgalteriya ma'lumotlari

Ichki audit va ichki nazorat ma'lumotlari

Tashqi auditorlari hisobot va xulosalari

Banklar faoliyatini tartibga soluvchi 
organlarning tekshiruv natijalari

1-rasm. Bank filiallari samaradorligini baholash manbalari8.

Buxgalteriya balansi va daromadlar toʻgʻrisidagi hisobot oʻrtasidagi munosabat shundan dalolat beradiki, 
buxgalteriya balansi aktivlari operasion daromadlarning asosiy qismini, passivlar esa bank faoliyati samara-
dorligini baholashga asoslangan operasion xarajatlarni tashkil qiladi. Filiallar faoliyati tahlilida axborot manbai 
sifatida filialning moliyaviy natijalarini (shu jumladan daromadlar va xarajatlarni) batafsilroq tahlil qilish uchun 
pul oqimlari toʻgʻrisidagi hisobot ma’lumotlari, shuningdek, filialning analitik va sintetik buxgalteriya hisobi ma’lu-
motlaridan foydalaniladi. 

Bankning moliyaviy holatini batafsilroq baholash uchun nafaqat bankning balansi va hisobot ma’lumotlarini 
tahlil qilish, balki bozor tadqiqotlarini oʻtkazish, raqobatchilarni baholash, qarz oluvchilarning moliyaviy hola-
tini tahlil qilish lozim boʻladi. Bundan tashqari, moliyaviy tahlil imkoniyatlari har xil turdagi aloqaning iqtisodiy, 
statistik va matematik modellarini qurishga, shuningdek, bank faoliyati koʻrsatkichlarining tuzilishi va dinami-
kasini umumlashtiruvchi tavsifga asoslanganda kengroq boʻladi. Bankning balans va daromadlar toʻgʻrisidagi 
hisobotning har bir boʻlimi uchun quyidagilar hisoblanishi kerak:

- tahlil qilinayotgan sohalar guruhining umumiy hajmida alohida mahsulotlar ulushini tavsiflovchi nisbiy 
qiymatlar;

- dinamik koʻrsatkichlari (mutlaq oʻsish, oʻsish sur’atlari, oʻsish sur’atlari);
- har bir yoʻnalish boʻyicha mablagʻlar hajmi oʻzgarishining yoʻnalishlar guruhi hajmining umumiy oʻzga

rishiga ta’sirini tavsiflovchi koʻrsatkichlar tahlil qilinadi.
Bank filiallarining moliyaviy holatini baholashda moliyaviy tahlilning quyidagi 2-rasmda keltirilgan usulla

ridan keng foydalangan holda amalga oshiriladi.

8	  Тадқиқот натижалари асосида муаллиф томонидан тузилди.

Filiallar faoliyatini tahlil 
usullari

gorizontal (vaqtga 
bogʻliq) tahlili

vertikal (tarkibiy) tahlil

trend tahlili

koeffisientlar usuli

2-rasm. Bank filiallari samaradorligini baholash manbalari9.

Tijorat banklari filiallarining moliyaviy natijalarini baholash moliyaviy tahlilning quyidagi usullaridan foyda
langan holda daromadlar va xarajatlarni tahlil qilishga asoslanadi:

1. gorizontal (vaqtga bogʻliq) tahlil – filial daromadlari va xarajatlarining yoʻnalish kesimida oʻtgan davr bilan 
taqqoslash;

2. vertikal (tarkibiy) tahlil - har bir omilning yaxlit natijaga ta’sirini aniqlagan holda filial daromadlari va xara-
jatlarining alohida turlari, guruhlari yoki sohalari tarkibi baholanadi;

3. trend tahlili - tijorat banki filiali daromadlari yoki xarajatlarining har bir moddasi oldingi davrlar jami bilan 
solishtirish va tendensiyani aniqlash, ya’ni tanlangan koʻrsatkich dinamikasidagi asosiy tendensiya asosida 
amalga oshiriladi;

4. koeffisientlar tahlil qilish - koʻrsatkichlar oʻrtasidagi munosabatlarni aniqlash uchun aktivlar, majburi-
yatlar, daromadlar va xarajatlarning alohida pozisiyalari yoki turli xil hisobot shakllari sohalari asosida baholash 
amalga oshiriladi.

Mahalliy tadqiqotchilardan Sh.Xannaevning amalga oshirilgan tahlillari natijalari boʻyicha erishilgan xulo-
salari hamda banklar faoliyati samaradorligini oshirish borasidagi tavsiyalari quyidagilarda oʻz aksini topgan: 

- davlat ulushidagi banklar oʻz xarajatlarini eng samarasiz boshqarishmoqda va bu bank-moliya bozorida 
davlat va xususiy sektor moliyaviy resurslaridan optimal darajada foydalanishni cheklamoqda. Shuning uchun 
bank-moliya bozorini sogʻlomlashtirish maqsadida, davlat ulushi yuz foiz boʻlgan TIF Milliy banki, Asakabank va 
Xalq bankini bosqichma-bosqich xususiylashtirish maqsadga muvofiq; 

- TIF Milliy banki mamlakatdagi eng yirik bank boʻlib, uning negizida bir nechta ixtisoslashtirilgan tijorat 
banklarini tashkil etish maqsadga muvofiqdir. Buning uchun, birinchi navbatda, bankning muammoli kreditlari 
bilan bogʻliq masalalarni hal etish lozim. Xususan, ushbu muammolarni hal etishning variantlari sifatida TIF 
Milliy banki negizida yangi tashkil etilayotgan yoki qayta tuzilayotgan tijorat banklari oʻrtasida taqsimlash yohud 
ularni likvidasiya qilish boʻlishi mumkin; 

- hukumat moliyaviy bozorda samaradorlikni oshirish uchun davlat banklaridagi ulushini strategik investor-
larga berishi maqsadga muvofiq; 

- turli mulkchilik shakliga ega banklarda xarajatlar boʻyicha oʻrtacha samaradorlik 70 foizga bormasligi, 
koʻplab banklar oldida kamida 30 foizga ushbu samaradorlikni oshirish imkoniyati mavjud ekanligini koʻrsat-
moqda. Shundan kelib chiqqan holda, bank boshqaruvchilarini samaradorlik koʻrsatkichlariga koʻra ragʻbat-
lantirish tizimini yoʻlga qoʻyish lozim. Bunda turli boʻgʻindagi xodimlar uchun bank aksiyasini opsion tariqasida 
taqdim etilishi samarali ishlashi mumkin;

- ma’lum bir hudud doirasida faoliyat yuritadigan bank yuqori samaradorlikka ega boʻlganligi uchun ma’lum 
bir hududda yoki erkin iqtisodiy hududda faoliyat yuritadigan hududiy banklarni tashkil etishda imtiyozlar taqdim 
etish;

- aksariyat xususiy banklar eng yuqori samaradorlikka ega boʻlgani uchun xususiy banklarni tashkil etishni 
osonlashtirish10.

9	 Тадқиқот натижалари асосида муаллиф томонидан тузилди.
10	 Ханнаев Ш. Турли мулкчилик шаклидаги банклар фаолияти самарадорлиги таҳлили  “Иқтисодиёт ва инновацион 

технологиялар” илмий электрон журнали. № 1, январь-февраль, 2019 йил / 1/2019 (№ 00039) /  Б.1-15. https://iqtisodiyot.tsue.
uz/sites/default/files/maqolalar/22_Khannayev.pdf.

Tadqiqotchi tomonidan yuqorida banklar faoliyatining samaradorligini oshirish va bank tizimida raqobatni 
rivojlantirish nuqtai nazaridan muhim tavsiyalar keltirib oʻtilgan. Ammo, banklarning filial va boʻlimlari faoliyati-
ning samaradorligini oshirish borasida tavsiyalar aks etmagan.

Tadqiqotchi E.R.Serovning tadqiqotlarida bank filiallar tarmogʻi faoliyati natijalarini baholashda muhim koʻr-
satkichlar tizimi tavsiya etib oʻtilgan. Xususan, bir xodimga toʻgʻri keluvchi daromad, foizsiz daromadlarning 
jami daromadlardagi ulushi, CIR (Cost/Income Ratio) operasion samaradorlik, 1 m2 maydon uchun daromad, 
sof foiz marjasi kabi koʻrsatkichlar boʻyicha erishilgan natijalar asosida filiallar faoliyatiga baho berilgan. Shu 
bilan mazkur tadqiqotchi tomonidan aynan bank tizimida filial tarmoqlari faoliyatini baholash borasida quyidagi 
tavsiyalari e’tiborga molik hisoblanadi: 11

- filiallar faoliyatini baholashda foydalaniladigan jami baholash koʻrsatkichlari soni ortiqcha boʻlmasligi 
kerak (optimal - 10 dan oshmasligi kerak, ya’ni har bir biznes yoʻnalishi uchun koʻpi bilan 2-3 tadan);

- bir xil biznes yoʻnalilishdagi koʻrsatkichlar baholanayotgan omillar va qoʻllash maqsadi (ma’nosi) jihatidan 
bir-birini takrorlamasligi lozim;

- bank mahsulotlarini sotish rejalari va boshqa moliyaviy koʻrsatkichlarning bajarilishini hisoblashda va
lyutani qayta baholashning ta’sirini istisno qilish maqsadga muvofiqdir. Texnik jihatdan tuzatish haqiqiy hajmlarni/
daromadlarni rejalashtirishda ilgari qoʻllanilgan stavkalarga qayta hisoblash yoʻli bilan amalga oshirish mumkin;

- hisob-kitoblarda universal, qoida tariqasida, har 1 nafar xodimga yoki 1 m2 egallagan maydonga nisbatan 
nisbiy “oʻziga xos koʻrsatkichlar”dan foydalanish maqsadga muvofiq boʻlib, bu turli oʻlchamdagi va ixtisoslikdagi 
boʻlinmalarni ob’ektiv taqqoslash;

- filiallari reytingiga qoʻshimcha ravishda bir hil guruhlardagi (masalan, yirik universal, kichik chakana savdo 
va boshqalar) ofislarni, shuningdek, ushbu guruhlar doirasidagi oʻrtacha reytinglar bilan qoʻshimcha ravishda 
solishtirish;

- turli sabablarga koʻra baholash tizimi koʻrsatkichlarining toʻliq roʻyxatini hisoblash mumkin boʻlmagan 
boʻlinmalar (yangi filiallar ochilishi, biznes-rejalarning ishlab chiqilmaganligi, statistik hisobot va boshqalar), 
umumiy reytingdan vaqtincha chiqarib tashlanishi lozim;

- baholanayotgan filiallar rahbarlari va xodimlarini ragʻbatlantirish maqsadida qoʻllaniladigan koeffisientlar 
dinamikasini tahlil qilish, natijalariga ta’sir qilgan sabablar boʻyicha apellyasiya va asoslantirilgan qarorni shakl
lantirish mexanizmlari ta’minlanishi zarur. 

X U L O S A  V A  T A K L I F L A R
Banklararo raqobat sharoitida bank filiallarining samaradorlik koʻrsatkichlarini baholashning nazariy-tahliliy 

jihatlarini takomillashtirishda xorij tajribasidan foydalanish muhim ahamiyat kasb etadi. Bank filiallari faoliyatini 
samaradorligini baholashda quyidagi quyidagi koʻrsatkichlar asosida baholash tavsiya etiladi:

- filiallar faoliyatini baholashda foydalaniladigan jami baholash koʻrsatkichlari soni ortiqcha boʻlmasligi 
kerak (optimal - 10 dan oshmasligi kerak, ya’ni har bir biznes yoʻnalishi uchun koʻpi bilan 5 gacha boʻlishi);

- hisob-kitoblar asosida 1 xodimga toʻgʻri keladigan daromad va foyda koʻrsatkichlariga reja belgilash orqali 
bir xodimning samaradorligini oshirish orqali filiallar samaradorligini oshirish;

- bank filiallari faoliyatini baholashda filiallar joylashuvi, hududning iqtisodiy potensiali va boshqa qator 
omillarni  hisobga olgan holda tahlil qilish yanada samara berish mumkin boʻladi;

- bankning strategik rejalaridan kelib chiqib, qaysi bank mahsulotlarini sotish va yuqori samaradorlikni 
ta’minlash boʻyicha maqsadli koʻrsatkichlarni eng muhim samaradorlik koʻrsatkichlariga bogʻlagan holda filial-
larda sotuvni tashkil etish yakuniy moliyaviy natijalarni oshirishga zaminya yaratadi.

